
Мемлекеттік органдар мен мекемелерді орналастыру үшін Ақмола облысы орталығының Көкшетау қаласына қоныс аударуына байланысты босайтын ғимараттар мен қызметтік үй-жайларды тиімді пайдалану мақсатында Қазақстан Республикасының Үкіметі қаулы етеді: 
1. Қазақстан Республикасының Президенті Іс Басқармасының қосымшаға сәйкес босайтын ғимараттар мен қызметтік үй-жайларды бөлу жөніндегі ұсынысына келісім берілсін. 
2. Қазақстан Республикасы Қаржы министрлігінің Мемлекеттік мүлік және жекешелендіру комитеті, Астана қаласының және Ақмола облысының әкімдері Қазақстан Республикасы Президентінің Іс Басқармасымен бірлесіп заңдарда белгіленген тәртіппен қосымшада көрсетілген ғимараттар мен қызметтік үй-жайларды қабылдап алуды-беруді қамтамасыз етсін. 
3. Қазақстан Республикасы Қаржы министрлігінің Мемлекеттік мүлік және жекешелендіру комитеті Қазақстан Республикасы Үкіметінің босайтын ғимараттар мен қызметтік үй-жайларды пайдалану жөніндегі бұрын қабылданған қаулыларын осы қаулыға сәйкес келтіру туралы ұсыныс енгізсін. 
4. Осы қаулы қол қойылған күнінен бастап күшіне енеді.

